
AIARAKO UDALA

Aiarako merkataritza, ostalaritza eta zerbitzu enpresetako errotulazioan euskara sartzeko dirula- 
guntzak emateko 2025erako deia egiten duen 2025eko azaroaren 20ko dekretuaren laburpena

BDNS (Identif.): 870119.

Bat etorriz Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artiku- 
luetan jasotakoarekin, deialdiaren laburpena argitaratzen da. Deialdiaren testu osoa Dirula- 
guntzen Datu Base Nazionalean dago ikusgai: https://www.infosubvenciones.es/bdnstrans/GE/es/- 
convocatoria/870119.

Lehenengoa: onuradunak

Honako hauek eskatu ahal izango dituzte dirulaguntzak: Aiarako merkataritza establezimendu 
baten titularrak diren pertsona fisikoak edo juridikoak, ostalariak edo zerbitzu enpresak (nahi-
taezkoa izango da irekita dagoen merkataritza establezimendu bat izatea eta hori Aiaran kokatuta 
egotea), 2025ean dirulaguntza jaso dezaketen jarduketak egiten ari direnak edo egin dituztenak, 
eta honako betekizunak betetzen dituztenak:

— Egoitza soziala edo egoitza Aiaran izatea.

— Udaletxe honetako erregistroan agiri bidez frogatu ahal izatea zerga betebeharrak eta 
Gizarte Segurantzarekikoak egunean dituztela.

— Dirulaguntzaren onuradun izateko debekurik ez izatea, Dirulaguntzei buruzko azaroaren 
17ko 38/2003 Lege Orokorrak 13. artikuluan ezarritakoaren arabera.

Bigarrena: xedea

Oinarri hauen helburua da Aiarako Udalak, bere euskara arloaren bidez, Aiarako udalerrian 
kokatutako merkataritza eta ostalaritza establezimenduei eta zerbitzu enpresei 2025ean emango 
dizkien dirulaguntzak emateko prozedura arautzea, indarrean dagoen deialdian (2025) egindako 
errotulazio lan berrietan euskara txertatzeagatik. Jarduketa 2025eko abenduaren 31 baino lehen 
egin behar da.

Hirugarrena: oinarri arauak

Dirulaguntza hauek emateko oinarri arauak alkatetzaren 2025eko azaroaren 20ko dekretuaren 
bidez onetsi ziren.

Oinarriak eta eskaera eredua Aiarako Udalaren web orrian daude eskuragarri: www.aiarakou-
dala.eus.

Laugarrena: zenbatekoa

Deialdia 3.000,00 eurorekin dago hornituta.

Bosgarrena: eskaerak aurkezteko epea

Hilabete, deialdiaren oinarriak ALHAOn argitaratzen direnetik.

Seigarrena: beste datu batzuk

Eskaeraren eranskin guztiak aurkeztu behar dira beteta.

Arespalditza, 2025eko azaroaren 20a

Alkatea
PRUDENCIO OTEGUI ECHEVARRÍA

